
AVALANCHE ZOJILA PASS 
سرينگر  لہہ  قومی  شاہراه  گا  ذوجيلہ  گا  مقام  ور  کل  گڈيں برف نای  تودا  غی  زد  مانہہ  آگئيں  

افراد  ہلاک  جد  کہ  کئی  دوجا  زخمی  ہو  گيا  ہيں۔  يوه   7جس  غا  نتيجہ  مانہہ  ان  مانہہ  سوار  
واقعو  اسُويلے  پيش  آيو  جد  شاہراه  ور  چلتی  گڈياں ور  اچانک  برفانی  تودا  آگيا  تے  يہ    

گڈيں برف  تهلے  پهس  گئيں  اس  واقع  غے  بعد  بکه  بکه  ايجنسياں  غی  طرفوں طچاؤ   
کاروائی  شروع  کی  گئی  تانجے  برف نانہہ  ہٹاغے  گڈياں نانہہ  کڈهيو  جاسکے  اک  سماجی   

افراد  غی  موت   7نے  اس  حادثہ  مانہہ ميڈيا  غی  پوسٹ  ور  مرکزی  وزير  ڈاکٹر  جتندر  سنگه  
افراد  غا  زخمی  ہون  غی  تصديق  کی  ہے  اپنا  اک  تعزيتی  پيغام مانہہ  ڈاکٹر  جتندر    5تے 

سنگه  نے  زخمی  افراد  نانہہ  تمام  ممکن  امداد  مہيا  کران غو  يقين دوايو  ہے۔اسے  دوران  
ليفٹينٹ  گورنر  منوج  سنہا  نے  سنئير  عہديداراں    سنگ  گل  کرتا  واں ذوجيلہ  مانہہ  برفانی   
تودا  غا  حادثہ  غے  بعد  جاری  بچايو  کاروئياں تے  ريليف  غی  جانکاری  حاصل  کرتا  واں   
غمزده  خانداناں  سنگ  تعزيت  کی  ہے۔  انُہاں نے  متعلقہ  افسراں  نانہہ  برفانی  توداں مانہہ   

پهسيا  مسافراں   غی  حفاظت  تے  ہر  ممکن  امداد  مہيا  کران غی  ہدايت   کی  ہے ۔  وزير  اعلی  
عمر  عبدالله نے  وی  اس  حادثہ  مانہہ  ہلاک  ہوا  افراد  غا  خانداناں  سنگ  تعزيت   کرتا  واں   

 دُکه  غو  اظہار  کيو  ہے۔ 
******************** 

PM CM MEETING 
وزير  اعلی  عمر  عبدالله نے  کل  مغربہ  ايشيا  غی  موجوده صورتهال  بارے  وزير  اعظم  نريندر   
مودی  غی  صدارت  مانہہ  ہوئی  اعلی  سطحی  ميٹنگ  مانہہ  شرکت  کی  ہے۔  ياه  ميٹنگ  مغربی  

ايشيا  غی  موجوده  صورتحال  غی  وجہ  نال  ضروری  چيزاں بستاں ور  پين  آلا  اثرات  غا    
جائيزه  غی  خاطر  منعقد  کی  گئی  اس  ميٹنگ  مانہہ  تمام  رياستاں تے  مرکزی  زير  انتظام   

علاقاں غا  وزرائے  اعلی  تے  ليفٹينٹ  گورنراں  نے  شرکت  کی  ميٹنگ  غے  دوران  وزير  اعظم  
بندی  تے  نزدکی  رابطہ   نے  مرکزی  تے  رياستی  سرکاراں بشکار  نگرانی  پيش گی  منصوبہ   

غی  ضرورت  ور  زور  پايو ۔  انُہاں نے  بہتر  سپلائی  چين  نالے  ذخيره  اندوزی  تے  چور   
بازاری  نال  سختی  سنگ  نمڑن غی  خاطر  باقاعده  چيکنگ  غی  ہدايت  کی  ہے۔  وزير  اعظم   
غو  کہنو  تهو  جے  صورتحال  لگاتار  بدل  رہی  ہے  جس  غی  وجہ  نال  لگاتار نگرانی  تے   

اعتماد  غا  اظہار  غی  لوڈ  ہے  انُہاں نے   يقين  ظاہر  کيو  ہے  جے  ٹيم  انڈيا  بحران  غی  اس   
 صورتحال  تيں موثر  طريقہ  نال  نمڑن مانہہ  کامياب  ہوجائيگی۔ 
********************* 

LG FUEL PRICES 
ليفٹينٹ  گورنر  منوج سنہا  نے  وزير  اعظم  نريندر  مودی  غی  طرفوں مغربی  ايشای  غا  بحران  

مانہہ  وی  لوکاں نانہہ  ضروری  چيزاں غی  سپلائی  غی  رُکاوٹ  تيں محفوظ   بنان  ور  انُ  غی    
سراہنا  کی  ہے۔  ايکس  ور  کی  گئی  ايک  پوسٹ  مانہہ  پيٹرول  تے  ڈيزل  وروں  فی  ليٹر    

پيسہ  جد   50روپيہ   29سنٹرل  محصول  ڈيوٹی  کہٹان  تے  ہوائی  بازی  مانہہ  ٹربائين  ايندهن  ور
پيسہ  برآمدی  ڈيوٹی  لايا  جان  ليفٹينٹ  گورنر  نے  ذکر  کيو  انُ  غو    50روپيا  21کہ  ڈيزل  ور 

ڈی  مانہہ  بدهتی  قيمتاں تيں بچان  صارفين  کہنو  تهو  جے  ان قدم  سنگ  شہرياں نانہہ  عالمی  من
توڑی  رسائی  بحال  رکهن تے بهارت  غا مفاد  نانہہ  ترجيح  دين مانہہ  مدد  مل  سکے  غی  تے   
اس  راه  غير  يقينی  غی  صورتحال  تيں  بچيو  جاسکے۔    



ASSEMBLY APPROPRIATION  BILL 
جموں  کشمير  قانون  ساز  اسمبلی  نے  کل  جاری  بجٹ  اجلاس  غے  دوران  وزير  اعلی عمر   

نانہہ  منظور  کرليو  ہے۔  اس  بل  غی  منظوری   2026ں  پيش  کرده  مالی  بل عبدالله غی  جانب  تي
غو  بجٹ  منظور  ہو  گيو  ہے  جس  غے  تحت  مالی  سال  غا     27-2026غے  نال  ہی  سال 

اخراجات  غی  اجازت   دتی  گئی ہے۔  اس  بل  غو  مقصد  بکه بکه  سرکاری  خدمات  تے    
منصوباں  واسطے   فنڈز  غی  بلاز  رُکاوٹ  فراہمی  نانہہ  يقينی  بنانو  ہے ۔ اراکين امسبلی  نے   

بحث  تيں بعد  ان  تجاويز  نانہہ  منظور  کيو ،  جہيڑو  مرکزی   زير انتظام  علاقہ   مانہہ  بجٹ  غا  
عمل  غو  ايک  اہم  مرحلو  ہے۔    

******************** 
JK FENCING 

ويں جموں کشمير  تلوار  بازی  چيمپين   20ضلع  جموں نے  ايم۔اے  سٹيڈيم  جموں مانہہ  منعقده
شپ  مانہہ  مرداں تے  خواتين،  دواں  زمراں  مانہہ  مجموعی  طور  ور  پہلی  پوزيشن  حاصل   
کی۔  ترے  روزه  اس  مقابلہ  غو  انعقاد  جمون  کشمير   فينسنگ  ايسوسی  ايشن   نے  جموں  

تيں   متی  کهيڈارياں   400ضلع  تيں    17کشمير  کهيڈ   کونسل  غا  تعاون تيں  کيو  جس  مانہہ 
نے  حصو  ليو۔  مقابلہ  بکه بکه  عمر  غا  گروپاں  مانہہ  ايپی ، فائيل  تے  سابری غا  شعباں مانہہ  

ں نانہہ  فروغ  تے  تلواز  بازی  منعقد  کيو  گيا۔  اس  کامياب  انعقاد  تيں جموں کشمير  مانہہ  کهيدا 
کهيڈ  نانہہ  اگے  بدهان  واسطے  متعلقہ  اداراں غی  مشترکہ  کوششاں گو  اظہار  وے۔    

******************** 
JMU INTL MARATHON 

جموں شہر  پلک  پہلی  واری   بين الاقوامی  ميراتهن  غی  ميزبانی  کرن  واسطے  مکمل  طور  ور  
تيار  ہے۔  جہيڑو  کهيڈ  غا  ميدان  مانہہ ، ايک  اہم  سنگ  ميل  ثابت  وے  غو۔  ملک    تے    

ہزار  دوڑن  آلا  شرکاء   اس  مانہہ  شرکت  کريں  گا۔چيف  سيکرٹری    4بيرون  ملک  تيں،  تقريباً 
اٹل  ڈلو  نے  گزشتہ  روز  ايک  اجلاس  غی  صدارت  کی ، جس  مانہہ  انتظامات  نانہہ  ختمی   

شکل  دتی  گئی،  تے  بين العقوامی  معيار  غی  سہوليات ،  باہمی  تال  ميل  تے  حفاظتی   اقدامات 
کلو    5کلو  ميٹر  فٹنس  دوڑ  تے     ور  زور  دتو  گيو۔ اس  ميراتهن  مانہہ  آدهی  ميراتهن،  دو 

ميٹر  تفريحی  دوڑ  شامل  ہے۔  اس  غے  نال  ثقافتی  تے  تفريخی  پروگرام  وی  منعقد  کيا  جئيں  
غا ،  جس  سنگ  ماحول   خوشگوار  وے  غو۔    

********************* 
TRAFFIC ADVISORY 

غا  سلسلہ  مانہہ  عوام  واسطے  ايک  اطلاع     2026جموں  ٹريفک  پوليس  نے  جموں  ميراتهن 
بجے     11بجے  تيں  تقريباً  5مارچ  نانہہ  سويرے 29جاری  کی  ہے ،  جس  غے  تحت   اتار

کلو   21توڑی  بکه بکه  سڑکاں ور  رستہ  تبديل  کيا  جئيں غا  تے  آمدرفت  محدود  رے  غی۔   
کلو  ميٹر  غی  دوڑ  غا  رستاں  ور  ٹريفک  نانہہ  محدود  رکهيو  جے  غو   5کلو  ميٹرتے  10ميٹر، 

۔ ہوائی  اڈه،  ريلوے  سٹيشن ،  سامبہ،  کٹهوعہ ،  نگروٹا  تے  ديگر  علاقاں  در  جان  آلی  گڈياں  
ل  کهُلا  ريں غا ۔  جے   واسطے  متبادل  رستہ  فراہم  کيا  گيا  ہيں۔ توی  پلُ  تے  چوتها  توی  پُ  

کے  پی  ايس  سی  غا  امتحان  دين  آلا  امُيدواراں نانہہ  مشورو  دتو  گيو  ہے  کہ  وه  پہلاں تيں   
سفر  غی  منصوبہ  بندی  کرليں   تے  آسانی  واسطے  اپنا  داخلہ  کارڈ  نانہہ  نال  رکهيں ۔ مزيد  

معلومات  يا  ٹريفک  تيں  متعلق  مدد  واسطے  عوامی  ٹی  سی  يو  جموں تيں ان  نمبراں ور   
۔۔۔۔ 47732َََََََ- 2459048ََََ94191-0101رابطو  کرسکيں....  

******************** 


